भारत सरकार
पर्यावरण, वन और जलवायु परिवर्तन मंत्रालय
राज्‍य सभा
अतारांकित प्रश्‍न संख्या 2925 

12.12.2016 को उत्तर के लिए
नदियों के प्रदूषण की निगरानी और विश्‍लेषण
2925.
श्री के॰ के॰ रागेश : 
क्या पर्यावरण, वन और जलवायु परिवर्तन मंत्री यह बताने की कृपा करेंगे कि : 
(क)
क्या देश में नदियों के प्रदूषण स्तरों की लगातार निगरानी तथा विश्‍लेषण करने के लिए ठोस कदम उठाए जाने पर विचार किया जा रहा है; और 

(ख)
यदि हां, तो तत्संबंधी ब्यौरा क्या है?
उत्तर
पर्यावरण, वन और जलवायु परिवर्तन राज्य मंत्री (स्वतंत्र प्रभार) 

(श्री अनिल माधव दवे)

(क) और (ख)
केन्‍द्रीय प्रदूषण नियंत्रण बोर्ड (सीपीसीबी), राज्‍य प्रदूषण नियंत्रण बोर्डों (एसपीसीबी) के साथ मिलकर, राष्‍ट्रीय जल गुणवत्‍ता निगरानी कार्यक्रम (एनडब्‍ल्‍यूक्‍यूएमपी) के अंतर्गत 445 नदियों को शामिल करके 1275 निगरानी केन्‍द्रों के तंत्र के माध्‍यम से देशभर में नदी जल गुणवत्‍ता की नियमित रूप से निगरानी कर रहा है।
 

निगरानी के परिणामों से पता चलता है कि जैव-रासायनिक ऑक्‍सीजन मांग (बीओडी) के संदर्भ में मापा गया जैविक प्रदूषण, नदियों के प्रदूषण का प्रमुख कारण है। इस निगरानी के आधार पर सीपीसीबी ने देश में 275 नदियों पर 302 प्रदूषित नदी भाग अभिज्ञात किए हैं।

